
НАЌШИ КОНСТИТУТСИЯИ ЉУМЊУРИИ ТОЉИКИСТОН 

 ДАР РУШДИ ХИЗМАТИ ДАВЛАТЇ 
  
        Дар асоси фармони Президенти Љумњурии Тољикистон аз 30 декабри 
соли 2023, №668 соли 2024 «Соли маърифати њуќуќї» эълон карда 
шудааст. Њамзамон соли 2024 30 – солагии ќабули Конститутсияи 
Љумњурии Тољикистон љашн гирифта мешавад.   
        Бахшида ба ин рўйдодњои муњим аз љониби олимону коршиносон оид 
ба Конститутсияи Љумњурии Тољикистон ва дигар масоили њуќуќї 
тадќиќотњои илмию амалї гузаронида шуда, дар васоити ахбори омма 
нашр карда шуданд. 
       Дар робита ба ин тасмим гирифтем, ки атрофи ташаккул ва рушди 
хизмати давлатї дар Љумњурии Тољикистон баъд аз ба даст овардани 
истиќлолияти давлатї ва ќабули Конститутсияи Љумњурии Тољикистон 
мулоњизањои худро баён намоем. 
        Конститутсия њуљљати сиёсию њуќуќї буда, њуќуќу озодињои асосии 
инсон ва шањрвандро муайян намуда, таъсиси давлат, тартиби ташкил ва 
низоми маќомоти давлатї, суботи сиёсї ва тартибу низоми давлатиро 
таъмин мекунад.  
       Ќабули Конститутсияи Љумњурии Тољикистон ба бунёди низоми нави 
давлатдорї ибтидо гузошта, барои такмили марњила ба марњилаи низоми 
идоракунии давлатї, ислоњот ва рушди хизмати давлатї заминаи мусоид 
фароњам овард.  
       Конститутсияи Љумњурии Тољикистон инсон ва њуќуќу озодињои ўро 
аризши олї эътироф намудааст, ки ин яке аз арзишњои умумипазируфтаи 
љањони мутамаддин ба њисоб меравад. Аз љумлаи њуќуќњое, ки дар 
Конститутсияи Љумњурии Тољикистон муќаррар шудаанд, иштироки 
бевоситаи шањрвандони Љумњурии Тољикистон дар идоракунии давлатї 
ва њуќуќи баробар доштани онњо дар хизмати давлатї мебошад.    
       Дар моддаи 27 Конститутсияи Љумњурии Тољикистон муќаррар карда 
шудааст, ки «Шањрвандон ба хидмати давлатї њуќуќи баробар доранд». 
Дар таърихи давлатдории тољикон аввалин маротиба дар сатњи 
Конститутсия баробарњуќуќии шањрвандон ба хизмати давлатї кафолат 
дода шуд, ки ин яке аз дастовардњои давлати мустаќили Тољикистон 
мебошад.  
       Ин меъёри конститутсионї дар моддаи 25 Паймони байналмилалии 
оид ба њуќуќи шањрвандї ва сиёсї низ дар чунин шакл пешбинї шудааст: 
«Ба њар як шањрванд дар кишвари худ бояд бе њељ гуна поймолкунї ва 
мањдуднамоии беасос тибќи шарту шароити барои њама баробар њуќуќу 
имконияти иштирок кардан дар хизмати давлатї дода шавад». 
       Хизмати давлатии Тољикистон њамчун падидаи њуќуќї, мењнат ва 
иљтимоию сиёсї баробар бо соњибистиќлолии Тољикистон ташаккул ёфта, 
њамчун яке аз рукнњои асосии идоракунии давлатї аз Конститутсии 
Љумњурии Тољикистон сарчашма мегирад. 

       Падидаи хизмати давлатї баъд аз ќабули Конститутсия ва як ќатор 
санадњои меъёрии њуќуќии танзимкунандаи хизмати давлатї ба захираи 
луѓавии сиёсию њуќуќии љомеа ворид гардида, њамчун шакли фаъолият ва 
рукни асосии идоракунии давлатї мавќеи сазоворро пайдо намуд. 
Ихтиёрї ва дастрас будани хизмати давлатї, шаффофият дар 
гузаронидани озмунњо, баландравии мансабии хизматчии давлатї дар 
асоси ќобилият, тайёрии касбї ва мувофиќат ба талаботи тахассусї, 
мунтазам зиёд гардидани музди мењнати хизматчиёни давлаї, кафолатњо 
ва њавасмандгардонињои хизматчии давлатї таваљљуњи ањли љомеаро ба 
худ љалб намудааст.   
       Хизмати давлатї, сиёсати давлатии кадрњо ва идоракунии давлатї се 
самти алоњидаи фаъолият бошанд њам, бо њам алоќаманд буда, бе якдигар 
амал карда наметавонанд. Идоракунии давлатї хизмати давлатиро талаб 
мекунад. Дар навбати худ хизмати давлатї ядрои асосии идоракунии 
давлатї мебошад. Хизмати давлатї ќисми таркибии сиёсати давлатии 
кадрњо аст.  
       Самаранокии фаъолияти давлат пеш аз њама ба вазъ ва имкониятњои 
кадрии он алоќаманд аст. Бинобар ин, љобаљогузории дурусти кадрњо 
вобаста ба малакаю лаёќати касбии онњо дар мансабњои давлатї баёнгари 
сиёсати пешгирифтаи њар як кишвари алоњида мебошад.  
      Таљрибаи муосири давлатдории кишварњои пешрафта нишон медињад, 
ки татбиќи сиёсати давлатї, аз љумла хизмати давлатї аз салоњиятнокї, 
донишу малака ва сатњи баланди касбии хизматчиёни давлатї вобастагї 
дорад. Њар ќадаре ки хизматчиёни давлатї дорои малака ва мањорати 
идоракунї бошанд, њамон ќадар фаъолияти касбии онњо самарабахш 
гардида, рушди њамаљонибаи рукнњои давлат таъмин мегардад. 
      Дар маљмўъ ташаккули хизмати давлатии Тољикистонро шартан ба се 
марњилаи асосї људо кардан мумкин аст: марњилаи ташаккулёбї (солњои 
1991-2005), марњилаи ислоњоти соња (солњои 2005-2011) ва марњилаи 
рушди хизмати давлатии Тољикистон (аз соли 2011 то имрўз). 
      Бори аввал дар Љумњурии Тољикистон Ќонуни Љумњурии Тољикистон 
«Дар бораи хизмати давлатї» аз 13 ноябри соли 1998, №687 иборат аз 5 
боб ва 34 модда ќабул гардид. Дар Ќонуни мазкур аввалин маротиба 
мафњумњои хизмати давлатї, хизматчии давлатї, мансаби давлатї ва 
ѓайрањо пешбинї карда шуданд. Минбаъд дар тўли 8 соли амал ба Ќонуни 
мазкур се маротиба таѓйиру иловањо ворид карда шудаанд. Вобаста аз 
оне, ки дар самти таъмини асосњои ташкилї-њуќуќї, амалисозии 
технологияи кадрї, масъалањои таъминоти иљтимоии хизматчиёни 
давлатї баъе номуайянињо вуљуд дошт ва дар баъзе мавридњо ба дигар 
ќонунњои Љумњурии Тољикистон мухалифат менамуд, зарурати дар 
тањрири нав тањия ва ќабул гардидани Ќонуни мазкур ба вуљуд омад.   
      Дар робита ба ин бо маќсади такмил ва ба талаботи муосир мутобиќ 
намудани хизмати давлатии Тољикистон Ќонуни Љумњурии Тољикистон 
«Дар бораи хизмати давлатї» аз 5 марти соли 2007, №233 дар тањрири нав 
ќабул гардида, барои ислоњот ва рушди хизмати давлатї заминањои 
ташкилию њуќуќї муњайё  карда шуданд. 

       Ќонуни мазкур аз 5 боб ва 45 модда иборат буда, дар давоми 17 соли 
амал ба он 17 маротиба таѓйиру иловањои дахлдор ворид карда шудаанд. 
       Тибќи сархати шашуми моддаи 1 Ќонуни Љумњурии Тољикистон «Дар 
бораи хизмати давлатї» аз 5 марти соли 2007, №233 хизмати давлатї - 
фаъолияти касбии хизматчиёни давлатї, ки барои таъмини иљрои 
ваколатњои шахсони мансабдори давлатии њокимияти давлатї ва амалї 
намудани салоњияти маќомоти давлатї муќаррар карда шудааст. 
       Фаъолияти касбии хизматчии давлатї ин банаќшагирї, ќабули 
ќарорњо, таъмини иљрои ќарорњо ва дар маљмўъ амалисозии идоракунии 
давлатї ва хизматрасонї ба ањолї мебошад.  
       Хизматчии давлатї - шањрванди Љумњурии Тољикистон, ки мансаби 
давлатии хизмати давлатии музднокро дар асоси касбї бо маќсади 
таъмини иљрои ваколатњои шахсони мансабдори давлатии њокимияти 
давлатї ва амалї намудани салоњияти маќомоти давлатї ишѓол 
намудааст. 

Вобаста ба наќши муњим доштани Конститутсияи Љумњурии 
Тољикистон дар кору фаъолияти хизматчиёни давлатї дар матни савганди 
хизматчии давлатї пешбинї карда шудааст, ки хизматчии давлатї пеш аз 
њама бояд Конститутсияи Љумњурии Тољикистон, ќонунњо ва дигар 
санадњои меъёрии њуќуќии Љумњурии Тољикистонро риоя намояд. 
Њамзамон хизматчии давлатї дасти росташро ба болои Конститутсияи 
Љумњурии Тољикистон гузошта, савганд ёд мекунад.    

Дар Ќонуни Љумњурии Тољикистон «Дар бораи хизмати давлатї» аз 5 
марти соли 2007, №233  ќабули 26 санади зерќонунї пешбинї гардид. Аз 
ин, ќарори Маљлиси намояндагони Маљлиси Олии Љумњурии Тољикистон 
1 адад, фармонњои Президенти Љумњурии Тољикистон 13 адад, ќарорњои 
Њукумати Љумњурии Тољикистон 6 адад, санадњои меъёрии њуќуќии 
хусусияти умумињатмидоштаи Агентии хизмати давлатї 6 ададро ташкил  
медињанд.  

Бояд ќайд намуд, ки зимни тањияи санадњои меъёрии њуќуќии соњаи 
хизмати давлатї таљриба ва таърихи давлатдории гузашта ва њозираи 
халќи тољик, таљрибаи давлатњои пешрафтаи хориљї, сарчашмањои илмии 
дохилию хориљї ба таври васеъ истифода шудааст. 

Дар як ваќт барои рушди хизмати давлатї ќабули як ќатор санадњои 
барномавї низ мусоидат намуданд. Бо назардошти муњимияти 
масъалањои рушди идоракунии давлатї ва хизмати давлатї аз љониби 
давлату њукумат тадбирњои зарурї андешида шуда, барномањои 
кўтоњмуњлат, миёнамуњлат ва дарозмуњлат ќабул гардида, бо љалби 
маблаѓњои буљети давлатї ва грантњои ташкилотњои байналмилалї давра 
ба давра амалї карда шуданд.  

Дар амалигардонии ислоњоти идоракунии давлатї ва хизмати давлатї 
Стратегияи ислоњоти системаи идоракунии давлатии Љумњурии 
Тољикистон, ки бо фармони Президенти Љумњурии Тољикистон аз 15 
марти соли 2006, №1713, Консепсияи ислоњоти хизмати давлатии 
Тољикистон, ки бо ќарори Њукумати Љумњурии Тољикистон аз 1 июни 
соли 2007, №28, Барномаи ислоњоти хизмати давлатии Тољикистон, ки бо 

ќарори Њукумати Љумњурии Тољикистон аз 31 августи соли 2007, №448, 
Барномаи давлатии тарбия, интихоб ва љобаљогузории кадрњои 
роњбарикунандаи Љумњурии Тољикистон аз њисоби занону духтарони 
лаёќатманд барои солњои 2007-2016, ки бо ќарори Њукумати Љумњурии 
Тољикистон аз 1 ноябри соли 2006, №496, Консепсияи сиёсати давлатии 
кадрњои Љумњурии Тољикистон, ки бо фармони Президенти Љумњурии 
Тољикистон аз 31 декабри соли 2008, №582 ва Барномаи татбиќи 
Консепсияи сиёсати давлатии кадрњои Љумњурии Тољикистон барои 
солњои 2009-2016 ки бо ќарори Њукумати Љумњурии Тољикистон аз 29 
апрели соли 2009, №252 тасдиќ карда шудаанд, мавќеи муњим доранд. 

Њамзамон дар рушду ташакулли хизмати давлатї дар Љумњурии 
Тољикистон наќши Агентии хизмати давлатии назди Президенти 
Љумњурии Тољикистон низ сазовор мебошад. Вазифа ва рисолате, ки ба 
дўши Агентии хизмати давлатї вогузор гардидааст, гуногунљабња буда, аз 
самтњои татбиќи сиёсати ягонаи давлатї дар соњаи хизмати давлатї, тањия 
ва амалї намудани барномањои давлатї оид ба рушди хизмати давлатї, 
таъмини њуќуќњои шањрвандони Љумњурии Тољикистон ба хизмати 
давлатї, интихоб ва љобаљогузории кадрњои хизмати давлатї, 
мониторинги онњо, таъмини талаботи маќомоти давлатї бо кадрњои 
баландихтисос, њамоњангии фаъолияти маќомоти давлатї дар масъалаи 
такмили ихтисоси хизматчиёни давлатї, назорати риояи ќонунгузории 
хизмати давлатї аз љониби маќомоти давлатї ва ѓайрањо иборат 
мебошад.    

Њамин тавр, дар Љумњурии Тољикистон хизмати давлатии муосири 
касбї ташкил гардида, он њамчун пайвандгари насли гузашта ва њозира 
таљрибаи давлатдории тољиконро идома дода, онро дар масири таърих 
њамчун давраи намоёни таърихї ба наслњои оянда муаррифї менамояд. 
Рушди хизмати давлатї дар замони муосир ба соњибистиќлол гардидани 
Тољикистон ва ќабули Конститутсия пайвастагии ногусастанї дорад.  
 
                                                              Мирраљабов Х.М. – муовини сардори шуъбаи  
                                                 таъминоти њуќуќии Агентии хизмати давлатї 


